
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
গৃহশ্ৰী bro
বলিলে অত্যুক্তি হয় না । জঙ্গল পরিষ্কার করার কোন ব্যবস্থা নাই। জ্ঞাতির সঙ্গে মামলা করিতে যাইয়া যাহারা ঘরবাড়ী বাধা দিয়া টাকা ধার করিতে পারেন, তাহারা বাড়ীর পার্শ্বে নরককুণ্ডের মত ডোবাটি পরিষ্কার করিবার কথা উঠিলে, পয়সার অভাব জানাইয়া থাকেন। অনেক গৃহস্থের বিস্তব জমি পড়িয়া আছে, তাহা ঘোর অরণ্য হইয়া আছে ; কিন্তু অনেক সময় গৃহস্থ তাঙ্গা বিক্রয়ও করিবেন না, পরিষ্কারও রাখিবেন না বা তাহাতে রয়াৎ ও বসাইবেন না । ইহাদিগকে কৰ্ত্তব্য শিখাইবার জন্য আইন প্ৰস্তুত করা আবশ্যক। ইহাৱাই ম্যালেরিয়ার চির-সহায় ও আশ্রয়দাতা। পূর্বে প্ৰত্যেক গৃহস্থই পুকুর কাটাইতেন, পানীয়-জলেব ব্যবস্থার জন্য রাজাপ্ৰজা সকলের সমবেত চেষ্টা ছিল। এখন যে পুকুরগুলি আছে, তাহার জল পরিষ্কার করিবার ব্যবস্থা কেহ করিবেন না ; এ অবস্থায় অনেক পল্পী যে দুরবস্থার চরম-সীমান্স উপনীত হইয়াছে, ইহা অার একটা বিচিত্র
কথা কি ?
কিন্তু আমাদের বাচিযা থাকিতে হইলে, পল্লী-জীবনই অবলম্বন করিতে হইবে। সহরের বৈদ্যুতিক আলো আমাদিগের পথ উজ্জল রাখিবে না, সহুরের ট্রামে আমাদের গন্তব্য স্থির হইবে না ; রঙ্গমঞ্চের অভিনয় ও বায়স্কোপে আমাদের জীবনে প্রকৃত স্মৃত্ত্বি ফিরিয়া পাইব না। আমাদের মেয়েরা যদি এ কথা বুঝেন, তবে আমাদের ইহা বুঝিতে দেৱী হইবে না। তাহারা সহরে থাকিতে চাহেন বলিয়া আমরা সহরে আসিয়াছি । তঁহারা যদি এই সকল আমোদ ও আপাত সুবিধাগুলির মোহে অন্ধ না হইয়া পল্লীর গৃহস্থালীকে বরণ করিয়া লন, তবে পল্লীতে ভদ্রলোকগণ ফিরিয়া যাইবেন এবং পল্লীগুলির অবস্থা ভাল হইবে । তাহা হইলে আমরা খাইয়া বঁচিব এবং আমাদের ছেলেরা দীর্ঘায়ুঃ হইলে । ম্যালেরিয়ার হস্ত হইতে গ্ৰামগুলিকে কিরূপে রক্ষণ করা যায়, তাহা হাইকোর্টের ভূতপূর্ব বিচারপতি

		 এই পাতা শেষ সম্পাদিত হয়েছে ০৭:৩৮টার সময়, ৫ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

